
SAŽETAK  
 
 

 
GLASAČI U TUZLANSKOM KANTONU SU NA IZBORIMA U OKTOBRU 2014. POKAZALI 
NEZADOVOLJSTVO RADOM PRETHODNOG SAZIVA SKUPŠTINE I, GLASAJUĆI ZA 
NOVE LJUDE, IZRAZILI ŽELJU ZA POZITIVNIM PROMJENAMA U NAREDNOM 
PERIODU.  
Svega 9 od 35 poslanika koji su bili u sastavu Skupštine TK u predhodnom mandatu, 
ponovo su dobili povjerenje građana i postali poslanici novog saziva Skupštine TK.  
 
SKUPŠTINA TUZLANSKOG KANTONA KONSTITUISANA JE NAKON 38 DANA I 3 
ZASIJEDANJA 
Skupština Tuzlanskog kantona je kao i većina parlamenata svoj proces konstituisanja 
započela na vrijeme i u roku predviđenom Izbornim zakonom Bosne i Hercegovine.  No, tek 
nakon  38 dana od preuzimanja poslaničkih mandata,  i tri zasijedanja,  25.12.2014. godine 
okončana je prva konstitutivna sjednica Skupštine Tuzlanskog kantona, čime su stvoreni 
uslovi za rad i donošenje odluka. 
 
VEĆ NA SAMOM STARTU, SKUPŠTINA SE SUOČILA SA PRITISKOM SOCIJALNIH 
PROTESTA I NARASLIH TENZIJA U DRUŠTVU. 
Sva zasjedanja Skupštine TK u novom sazivu, praćena su protestima radnika firmi sa 
teškoćama u poslovanju, a na prvom nastavku konstitutivne sjednice imali smo i obraćanje 
predstavnika sindikata, za skupštinskom govornicom, prilikom koga je novoj vlasti upućena 
poruku da da će radnici „rušiti svaku vlast koja ne bude radila u interesu građana“. 
 
REBALASOM BUDŽETA DO PRIVREMENOG SOCIJALNOG MIRA 
U nemogućnosti da riješi sve zahtjeve sindikata, premijer TK Bahrija Umihanić je  6.11.2014. 
g. Skupštini podnio ostavku. Ostavka premijera na Skupštini nije razmatrana, ali se 
usvajanjem trećeg rebalansa Budžeta na koncu godine, djelimično udovoljilo zahtjevima 
radnika, kada je dodjelom jednokratne novčane pomoći i jednokratne materijalne pomoći, 
privremeno kupljen socijalni mir.  
 
UČINAK SKUPŠTINE U RELIZACIJI PROGRAMA RADA 2014. GODINE, OSTAO NA 
NIVOU IZ PRVIH 9 MJESECI  
Kao  i prethodnih izbornih ciklusa, izborne kampanje i problemi u konstituisanju potpuno su u 
drugi plan stavili ostale važne funkcije koje zakonodavna vlast ima. Tako je i novi saziv 
Skupštine u potpunosti zanemario aktivnosti vezane za realizaciju Program rada Skupštine. 
Nakon preuzimanja mandata nije razmatrana niti jedna mjera sadržana u Programu rada 
Skupštine za 2014. godinu, tako da je učinak Skupštine ostao na nivou devetomjesečne 
ralizacije od 34% . 
 
NOVI SAZIV SKUPŠTINE NIJE USVOJIO NI PROGRAM, NI BUDŽET ZA 2015. GODINU 
Skupština Tuzlanskog kantona nije donijela Program za 2015. godinu do kraja 2014. godine, 
čime je ponovo prekršen poslovnik o radu. Razlog je u kašnjenju u izradi nacrta Programa 
rada Vlade, koji je osnova za programiranje rada Skupštine. 
Budžet TK za 2015. godinu takođe nije donešen u skladu sa Zakonom o budžetima, tako da u 
2015. godinu, Tuzlanski kanton ulazi sa restriktivnom Odlukom o privremenom finansiranju. 
 
RACIONALIZACIJA I ŠTEDNJA NISU BILI PRIORITETI NI STAROG NI NOVOG SAZIVA 
SKUPŠTINE TK 
Od strane Vlade utvrđeni Zakon o izmjenama i dopunama Zakona o Vladi Tuzlanskog kantona 
kojim je planirano smanjenje broja ministarstava za 4, od strane Skupštine je ignorisan te 
uopšte nije razmatran. S druge strane, Skupština nije zauzela ni stav o Vladinom programu 
štednje i smanjenja javne potrošnje, ostavivši Premijera samog na udaru protesta sindikata 
budžetskih korisnika. Dodatno, od strane predsjednika Kolegij Skupštine je Administrativnoj 

komisiji sugerisano da se pokrene postupak vraćanja primanja i naknada na nivo na kojem su 
bili prije građanskih protesta. 
 
DVANAEST POSLANIKA SKUPŠTINE TK VEĆ JE PROFESIONALIZOVALO SVOJ 
STATUS 
Skupština Tuzlanskog kantona ima 35 poslanika, od kojih je 12 već profesionalizovalo svoj 
radni status u Skupštini, tj. imaju status zaposlenih i primaju punu platu po ovom osnovu. Tri 
poslanika Skupštine, koji su delegati u Domu naroda Parlamenta FBiH, su  po konstituisanju 
Doma,  svoj radni status riješili u ovoj instituciji, gdje će primati plate kao profesionalni 
delegati, a pored toga za rad u Skupštini TK će u toku mandata primati i pripadajuće 
skupštinske naknade. U Skupštini Tuzlanskog kantona status „honorarca“ za sada ima 20 
poslanika.  

UVOD  
 
Izvještaj o monitoringu rada Skupštine Tuzlanskog kantona, daje pregled rezultata rada ove 
institucije i poslanika kao nosilaca javne funkcije, u periodu nakon opštih izbora 12.10. 2014. 
godine, pa do 31.12. 2014. godine. 

Pri kreiranju izvještaja, kao ulazni parametri, korišteni su konačni izborni rezultati CIK-a , raniji 
izvještaji o monitoringu rada SkupštineTuzlanskog kantona, informacije iz Programa rada 
Skupštine za 2014. godinu, zapisnici sa održanih sjednica Skupštine i drugi materijali, traženi i 
dostavljeni od strane ove institucije, te informacije prikupljene neposrednim prisustvom 
monitora CCI-a sjednicama Skupštine. Ovom prilikom se zahvaljujemo sekretaru Ahmetu 
Smajeviću i službenici za informisanje Dijani Delalić na profesionalnosti i kooperativnosti 
tokom saradnje.  

Ovaj Izvještaj je jedan u nizu nastojanja Centara civilnih inicijativa da kontinuiranim praćenjem 
i periodičnim izvještavanjem, javnosti omogući uvid u rad institucija vlasti i time da svoj 
doprinos kako bi iste učinili odgovornijim i efikasnijim u obavljanju svojih obaveza. 

Cilj izvještaja je da se kroz nekoliko poglavlja sumiraju i na jednostavan način predstave 
podaci do kojih je CCI došao prateći rad Skupštine Tuzlanskog kantona tokom postizbornog 
perioda. 

Konstituisanje vlasti  
 
U samom uvodu izvještaja u okviru ovog poglavlja dat je prikaz  izbornih rezultata, proces 
formiranja zakonodavne vlasti, sastav Skupštine Tuzlanskog kantona i poštivnje rokova 
definisanih izbornim zakonom. 

Obim i dinamika rada   
 
U okviru ovog poglavlja je dat prikaz učinka nakon posljednjih izbora, sa pokazateljima o broju 
sjednica, broju mjera i dinamikom rada. 

Ključni dokumenti u radu institucije 
 
Dokumenti koji na najneposredniji način uređuju život građana su zakoni, program rada i 
budžet, zbog čega su posebnim poglavljem i tretirani.  

 

 
 
Muris Bulić 
 
Konsultant za monitoring 
februar 2015 

IZBORNI REZULTI, STRANAČKI SASTAV SKUPŠTINE I KONSTITUISANJE   
 

 
Izborni rezultati 

Posljedni opšti izbori su održani 12.10.2014. godine, a za 35 poslaničkih mjesta u  Skupštini 
Tuzlanskog kantona, političku borbu su vodile 24 subjekta (20 političkih partija , 3 koalicije i 1 
nezavisni kandidat). Rezultati za Tuzlanski kanton su prikazani u slijedećoj tabeli. 

  Političke stranke, koalicije i nezasvisni kandidati  Broj glasova  %  Osvojeni 
mandati 

1  SDA ‐ STRANKA DEMOKRATSKE AKCIJE   68397  32,229  13
2  SDP‐SOCIJALDEMOKRATSKA PARTIJA BIH   29078  13,702  6
3  SBB ‐ FAHRUDIN RADONČIĆ   26339  12,411  5
4  DEMOKRATSKA FRONTA‐ŽELJKO KOMŠIĆ   23259  10,960  4
5  STRANKA ZA BOSNU I HERCEGOVINU   17751  8,364  3
6  NARODNA STRANKA RADOM ZA BOLJITAK   9415  4,436  2
7  BPS‐SEFER HALILOVIĆ   9339  4,401  2
8  ZAJEDNO ZA PROMJENE (SPP‐SP/U‐SDU‐DNZ‐SUND‐

LDS)  
6127  2,887 

9  HDZ BIH, HSS, HKDU BIH, HSP HERCEG BOSNE   5025  2,368 
10  BOSS ‐ BOSANSKA STRANKA‐MIRNES AJANOVIĆ   4883  2,301 
11  UNIJA SOCIJALDEMOKRATA‐UNIJA ZA SVE NAS   3249  1,531 
12  RDS‐REGIONALNI DEMOKRATSKI SAVEZ TUZLA   2721  1,282 
13  NAŠA STRANKA   2346  1,105 
14  KOMUNISTIČKA PARTIJA   1797  0,847 
15  HDZ 1990 HRVATSKA DEMOKRATSKA ZAJEDNICA   668  0,315 
16  NOVI POKRET BIH   513  0,242 
17  STRANKA DIJASPORE BOSNE I HERCEGOVINE   425  0,200 
18  SNAGA BOSNE I HERCEGOVINE (HSP BIH‐DSI‐SNAGA 

BOSNE‐BNS)  
384  0,181 

19  SAVEZ NEZAVISNIH SOCIJALDEMOKRATA ‐ SNSD ‐ 
MILORAD DODIK  

198  0,093 

20  PRVA STRANKA   112  0,053 
21  SDS‐SRPSKA DEMOKRATSKA STRANKA   67  0,032 
22  POSAVSKA STRANKA   58  0,027 
23  HASIĆ DERVIŠ   38  0,018 
24  SOCIJALISTIČKA PARTIJA   32  0,015 

Tabela 1: Stranke koje su se borile na izborima za zastupnička mjesta 

Izlaznost birača u Tuzlanskom kantonu je bila 53,34%  i manja je od prosjeka izlaznosti u BiH i 
RS, ali neznatno veća od izlaznosti u FBiH.  Pregled izlaznosti i teritorijalna zastupljenost 
mandata po opština Tuzlanskog kantona je dat u sljedećoj tabeli.  

Nivo vlasti 
Broj 

registrovanih 
Broj birača koji su 

glasali 
Odziv 

Broj 
mandata 

BOSNA I HERCEGOVINA  3227543  1747244/  54,14 
 

FEDERACIJA BOSNE I 
HERCEGOVINE 

2018038  1064024  52,73 
 

REPUBLIKA SRPSKA  1209505  683220  56,49 
 

TUZLANSKI KANTON  423494  226046  53,34% 

078 BANOVIĆI  20538  16177  78,77%  5 

036 DOBOJ ISTOK  9757  6135  62,88%  1 

098 KLADANJ  11405  6717  58,90%  2 

082 SAPNA  9871  5668  57,42%  2 

044 GRAČANICA  41628  23564  56,61%  4 

079 ŽIVINICE  53061  29885  56,32%  7 

025 GRADAČAC  35282  18749  53,14%  2 

047 LUKAVAC  42991  22563  52,48%  2 

052 ČELIĆ  9932  5103  51,38%  0 

049 SREBRENIK  37704  19213  50,96  1 

080 KALESIJA  31981  16077  50,27%  3 

055 TEOČAK  6564  3269  49,80%  0 

050 TUZLA  112780  52926  46,93%  6 

 

Iz prethodne tabele je očigledno da  je kod većine opština, broj osvojenih mandata povezan sa 
većom izlaznošću biračkog tijela. Najniža izlaznost je bila u opštini Tuzla (46,7%) a najveća 
izlaznost je zabilježena u opštini Banovići (78,77%). Gledajući teritorijalnu zastupljenost 
mandata na posljednjim izborima najbolje je „profitirala“ opština Živinice, koja je svoj  broj 
poslanika (3 koliko je imala u prošlom mandatu) povećala na 7. Opština Tuzla je bila najveći 
gubitnik jer je „izgubila“ 4 mandata, dok jedino opštine Teočak i Čelić u ovom mandatu nemaju 
ni jednog poslanika.  

Sastav Skupštine  

Nakon objave konačnih izbornih rezultata i preuzimanja mandata na prvom zasijedanju 
konstitutivne sjednice Skupštine, Skupština je nastavila sa radom u slijedećem sastavu : 

 

RB  Poslanik 
Broj osvojenih 

glasova 

Angažmani u kantonalnoj 
vlasti u prethodnom 

četvorogodišnjem periodu 

   SDA 
 

1  DOSTOVIĆ RASIM  17220  Poslanik u Skupštini TK 

2  LUGAVIĆ JASMINA  16980 

3  ABDULAHOVIĆ MUSTAFA  16851  Poslanik u Skupštini TK 

4  BEĆIĆ MIRSAD  16721 

5  KAHRIMANOVIĆ AZRA  16416 

6  ALIĆ SENAD  15441  Poslanik u Skupštini TK 

7  ZUKIĆ MUAMER  11067 

8  SALIBAŠIĆ SUAD  10998 

9  ČAUŠEVIĆ MIDHAT  10952 

10  HUJDUR FETAH  10601 

11  OMERDIĆ MIRZA  10569 

12  BAJREKTAREVIĆ MEHMED  10393 

13  ŠILJEGOVIĆ NARCISA  10192 

   SDP 

1  HADŽIĆ DŽEVAD  6667  Poslanik u Skupštini TK 

2  ŠEĆIĆ NEDŽAD  4226 

3  ILIĆ SLAÐAN 
3357 

Poslanik u Skupštini TK 
Delegat u domu naroda  PF BiH 

4  OSMANOVIĆ VEHID  3281 

5  HODŽIĆ AMILA  3148 

6  KARIĆ ALEN  3135 

   SBB 

1  HADŽIMEHMEDOVIĆ FUAD  4479 

2  ALJUKIĆ NERMINKA  3189 

3  RAHIMIĆ JASMIN  3148 

4  HAMZIĆ NEDŽAD  3127 

5  VUKOVIĆ LEJLA  2805 

   DF 

1  ZEKAN SABID  3364 

2  AVDIĆ NEDŽADA  2558 

3  DIDIK SARAJLIĆ LEJLA  2163 

4  BEGANOVIĆ DEMIR  1961 

   SBIH 

1  HASIĆ ASMIR  4179  Poslanik u Skupštini TK 

2  HUSIĆ KASIM  3289 

3  IMAMOVIĆ FUAD  2451 

   NSRZB 

1  ŠERIFOVIĆ MERSED  4049  Poslanik u Skupštini TK 

2  KAMENJAKOVIĆ SAMIR  3167  Poslanik u Skupštini TK 

   BPS 

1  SELIMOVIĆ MIRSAD  1876  Poslanik u Skupštini TK 

2  SAKIĆ MIRZA  1557 

 

Kao što se može vidjeti  iz  prethodne tabele, izborni prag od 3%, prešlo je 7 političkih 
stranaka (manje od 30% svih subjekata koji su učestvovali na izborima).   

Najveće povjerenje građani su dali Stranci demokratske akcije, koja je dobila 13 madata 
(preko 1/3 svih glasova). U odnosu na prošli saziv Skupštine, najveći gubitak mandata imao je 
SDP koji je izgubio 7 mandata, dok je HDZ nakon posljednjih izbora prestao biti parlamentarna 
stranka u Tuzlanskom kantonu. Nova politička stranka Demokratska fronta je osvajanjem 4 
mandata postigla značajan uspjeh, jer je u istoj godini kada je osnovana, postala i 
parlamentarna stranka.    

 
Politička 
partija 

Broj mandata u 
sazivu 

2010.‐2014. 

Broj mandata u 
sazivu 

2014.‐2018. 

Pozicija  Trend  % 

SDA  10  13  Pozicija  2  37 

SDP  13  6  Opozicija  ‐7  17 

SBB  4  5  Opozicija  1  14 

SBIH  3  3  Opozicija  0  9 

NSRZB  2  2  Pozicija  0  6 

BPS  2  2  Pozicija  0  6 

HDZ  1  0    ‐1  0 

DF    4  Pozicija    11 

UKUPNO   35        0 

 

Svi kandidati koji su osvojili mandate su ih i preuzeli, a zbog činjenice da se ni jedan član 
aktuelnog saziva Vlade nije kandidovao, nije bilo slučajeva kao na drugim nivoima vlasti da 
nosioci izvršne vlasti u isto vrijeme imaju i mandat zakonodavne vlasti1. 

U Skupštini Tuzlanskog kantona je izabrano 8 žena (23%) što predstavlja povećanje 
zastupljenosti žena u odnosu na prethodni mandat za 3. 

                                                            
1 Ova pojava je prisutna na većini nivoa vlasti, zbog čega je CIK  morao posebnim aktom definisati poziciju i ponašanje javnih 
zvaničnika koji su se našli u takvom položaju 
 

6

3

2

2

4

13

5

Stranački sastav Skupštine Tuzlanskog kantona 2014.‐ 2018.

SDP SBIH

NSRZB BPS

DF SDA

SBB

I nacionalna struktura parlamenta je promijenjena u odnosu na protekli mandat jer su od 35  
poslanika, 34 Bošnjaci  i samo 1 Srbin. Za razliku od nekoliko prethodnih mandata, poslanika 
Hrvata u novom sazivu nema.  

 

U aktuelnom sazivu Skupštine TK je tek četvrtina poslanika (9)  već ranije je imala mandat u 
Skupštini ili Vladi TK, a 26 od 35 poslanika su novi u aktuelnom sazivu Skupštine, odnosno do 
sada nisu bili birani u Skupštinu. 

Za Skupštinu Tuzlanskog kantona se kandidovalo 19 poslanika iz prethodnog saziva, a 
mandata ih je dobilo svega 9. Jedini poslanik iz prethodnog saziva Skupštine TK koji se 
kandidovao i bio izabran za viši nivo vlasti je  Mahir Nurkanović (SBB), dok ostali poslanici 
nisu imali uspjeha.2  

Konstituisanje SkupštineTK 

Skupština Tuzlanskog kantona je kao i većina parlamenata svoj proces konstituisanja 
započela u roku predviđenom Izbornim zakonom Bosne i Hercegovine. No, prva konstitutivna 

                                                            
2 Skopljak Fahrudin(SDA) i  Azabagić Alija (RDS) nisu  izabrani u PD FBiH, a Imamović Besim (SBiH), Mujčinović Suada i 
Mustafić Ferhat (SDP) nisu  izabrani u PD PS BiH 

27; 77%

8; 23%

Polna struktura poslanika u Skupštini TK

Muškarci

Žene

9; 26%

26; 74%

Iskustvo poslanika u Skupštini TK

Poslanici koji su ponovo
nocioci mandata

Novi poslanici

sjednica Skupštine Tuzlanskog kantona okončana je tek nakon tri zasijedanja3 i 38 dana od 
preuzimanja mandata 25.12.2014. godine. 

Na prvom zasijedanju održanom 17.11.2014 godine poslanici su samo položili zakletvu i 
preuzeli mandate, dok ostale tačke dnevnog reda koje se odnose na okončanje postupka 
konstituisanja, nisu realizovane, jer je sjednica prekinuta.  Obzirom da su rezultati opštih 
izbora 2014. godine objavljeni 10.11.2014. godine,  poslovnički rok za održavanje 
konstituirajuće sjednice u ovom kantonu, od 10 dana od objave rezultata, nije formalno 
prekršen. Međutim zbog nekvalitetno definisanih normi izbornog zakona, u praksi se ponovo 
dogodilo da se zbog neokončane konstitutivne sjednice nije postgao osnovni cilj, a to je da se 
u zakonom predviđenom roku preuzmu mandati, konstituišu klubovi naroda, izabere čelništvo 
Skupštine i delegati za Dom naroda FBiH, kako bi Skupština mogla početi obavljati svoje 
Ustavom propisane obaveze, odnosno raditi konkretan posao u interesu građana, i kako bi se 
izborom delegata stvorili preduslovi za formiranje i rad Doma naroda FBiH. 

U nastavku konstituirajuće sjednice koja je održana 1.12.2014. godine izabrane su privremena 
radna tijela (Administrativna i Komisija za izbor i imenovanja), a zbog nepostojanja političkog 
dogovora o tome ko će činiti parlamentarnu većinu, Klub Bošnjaka nije predložio kandidata za 
mjesto predsjednika ili zamjenika Skupštine nakon čega je sjednica ponovo prekinuta4.   

Na drugom nastavku konstitutirajuće sjednice koja je održana 25.12.2014. godine,5 za 
predsjednika Skupštine Tuzlanskog kantona je izabran Senad Alić (SDA) iz reda bošnjačkog 
naroda, a za zamjenika Slađan Ilić (SDP) iz reda srpskog naroda. Glasanju je prethodilo 
zasijedanje klubova konstitutivnih naroda koji su predložili kandidate za ove funkcije. Za 
razliku od prethodnih godina, kadidati su se bez ikakvih političkih razmirica dogovorili o podjeli 
čelnih funkcija Skupštine.  

Poslanici su takođe  na ovoj sjednici glasali za liste kandidata delegata6 za Dom naroda 
Parlamenta Federacije BiH, nakon čega su izabrana 4 delegata iz TK. Direktno  izabrani 
delegati su Lejla Didik Sarajlić (DF), Rasim Dostović (SDA),  i Slađan Ilić (SDP), dok je Fuad 
Hadžimehmedović (SBB) izabran žrijebanjem od strane CIK-a. Proces delegiranja delegata za 
Dom naroda je i nakon posljednih izbora okončan sa zakašnjenjem7 od 15 dana, što se je u 
konačnici imalo za posljedicu blokade u formiranju i izvršne i zakonodavne vlasti na višim 
nivoima. 

Nakon okončanja konstituirajuće sjednice Skupština je nastavila sa radom u sastavu u kome 
parlamentarnu većinu čine stranke, SDA, DF, NSRZB  i BPS sa ukupno 21 mandatom (60%), 
dok opoziciju  čine  stranke SDP, SBB, SBiH, sa 14 mandata (40%). 

                                                            
3 Konstituirajuća sjednica je trajala 4 sata i 35 minuta 
4 Nakon prekinutog nastavka konstitutivne sjednice Skupštine Tuzlanskog kantona, predstavnici Vlade TK-a i poslanici u Skupštini 
TK-a održali su zatvorenu sjednicu da bi riješili zahtjeve radnika propalih preduzeća  
5 24. 12.2014. godine stranke DF, SDA, NSRzB i BPS koje čine parlamentarnu većinu su potpisali prijedlog mjera za početak 
procesa reformi u TK koji je prezentovan putem zajedničke pres konferencije 
6 Liste su prethodno provjerene od strane Centralne izborne komisije BH 
7 Članica CIK-a Irena Hadžiabdić je izjavila kašnjenje delegiranja delegata iz kantonalnih skupština, „ neustavno te da se time 
blokira  ne samo formiranje vlasti u Federaciji BiH nego i formiranje Doma naroda Parlamentarne skupštine Bosne i Hercegovine“ 

Iako su postojala obećanja lidera političkih partija da će nakon posljednjih izbora proces 
konstituisanja vlasti u Bosni i Hercegovini teći brže i da bi se i izvršna i zakonodavna vlast 
mogla konstituisati do kraja kalendarske godine, obećanja nisu ispunjena. Zakonodavna vlast 
je konstituisana tek djelimično8, a izvršna na svim nivoima, izuzev entiteta Republike Srpske  
je u tzv. „tehničkom mandatu“. 

Protesti građana u Tuzlanskom kantonu  
 
Nakon protesta građana iz februara 2014. godine,  i privremenog stabilizovanja opštih prilika u 
kantonu, sa približavanjem izbora raslo je i nezadovoljstvo, formalnih i neformalnih sindikalnih 
udruženja. Protesti ovaj put nisu bili toliko masovni, međutim obilježavala ih je prije svega 
upornost i povremeno narušeno jedinstvo u djelovanju. Pripadnici novoosnovanog pokreta 
Solidarnost su pred izbore isticali svoje zahtjeve i tražili, da nakon hitnog formiranja vlasti isti 
budu rješavani.   

U vremenu nakon izbora , najveći pritisak je vršen na Vladu TK u tehničkom mandatu, koja je 
nakon dvostrukih katastrofalnih poplava, i nakon nepronalaska zakonskog uporišta za 
odabrani model pokretanja nekoliko firmi TK,  promijenila prioritete u radu. Ultimativni zahtjevi  
protestanata bez konstituisane Skupštine nisu mogli biti rješavani, zbog čega je premijer TK 
Bahrija Umihanić 6.11.2014. g. Skupštini podnio ostavku. Ostavka premijera ni na jednom 
formiranom tijelu Skupštine nije razmatrana tako da je Vlada nastavila sa radom. Kulminacija 
protesta radnika je nastupila na koncu godine kada su njihovi zahtjevi nakon usvajanja 
rebalansa budžeta ipak  djelimično ispunjeni, dodjelom jednokratne novčane pomoći i 
jednokratne materijalne pomoći.   

  

                                                            
8 Konstituisanje stalnih i povremenih radnih tijela nije okončano do konca 2014. godine 

21; 60%

14; 40%

Odnos pozicije i opozicije u Skupštini TK

Pozicija (SDA, DF, NSRZB,
BPS)

Opozicija (SDP, SBB, SBIH)

OSNOVNE INFORMACIJE O RADU SKUPŠTINE – dinamika rada   
 

 
Nakon oktobarskih izbora, do kraja 2014. godine, novi saziv Skupštine Tuzlanskog  kantona 
sastao se 4 puta, odnosno imao je 4 zasjedanja. Iako su održana 4 zasjedanja, realizovane  
su samo dvije sjednice, tj okončana je  konstituirajuća sjednica i 2. sjednica hitnog karaktera. 
Tabela u nastavku daje više detalja o održanim sjednicama Skupštine. 

Datum  R.br. 
sjed. 

Tip  Plan. 
mjera 

Realiz. 
mjera 

Početak 
sjednice 

Trajanje 
sjednice 

Broj 
pauza 

Trajanje 
pauza 

17‐11‐2014  1  Konstituirajuća   9  3  10:00  01:10  1  00:35 

01‐12‐2014  1  Nastavak    2  11:00  01:30  1  01:15 

25‐12‐2014  1  Nastavak    4  12:20  01:55  2  00:45 

25‐12‐2014  2  Hitna   6  6  15:05  00:15  0  00:00 

    Ukupno  15  15     04:50  4  02:35 

    Prosječno  7,5  3,8    01:12  1  00:38 

 
 
Nakon izbora pa do kraja 2014. godine, Skupština TK provela je u zasjedanju ukupno 4,9 sati 
pri čemu je realizovala 12 tačaka dnevnog reda sa 15 mjera. 

Na prvom zasjedanju konstituirajuće sjednice osim preuzimanja mandata, formirani su klubovi 
naroda,  dok su na drugom zasijedanju konstituirajuće sjednice izabrana samo privremena 
radna tijela. Na drugom nastavku konstitutirajuće sjednice je izabrano čelništvo skupštine i 
delegati za Dom naroda FBiH. Već je napomenuto da su sve sjednice Skupštine praćene  
protestima radnika firmi sa teškoćama u poslovanju, a na prvom nastavku su predstavnici 
protestanata čak imali obraćanje za skupštinskom govornicom , sa  koje su novoj vlasti uputili 
poruku da će radnici „rušiti svaku vlast koja ne bude radila u interesu građana“.9 

Druga sjednica hitnog karaktera koja je najavljena i planirana za državanje 1.12.2014. na kojoj 
je trebao biti  usvojen Rebalans finansijskog plana ZZO TK čime bi se stvorile pretpostavke da 
se korisnicima zdravstvene zaštite omogući nastavak izdavanja lijekova na recept,   nije 
održana zbog toga što se zbog neokončavanja procesa konstituisanja Skupštine,  u nastavku 
rada nisu mogle donositi validne odluke. 

Druga sjednica hitnog karaktera je uslijedila tek 24.12.2014. godine i odmah nakon okončanja 
konstituirajuće sjednice,  i tom prilikom su donešene odluke o trećem rebalasu Budžeta TK za 
2014. godinu, odluke o privremenom finansiranju ZZO, i službe za zapošljavanje i druge 
odluke koje su bile u funkciji ispunjavanja zahtjeva radnika uništenih firmi. 

Naime tek usvajanjem rebalansa budžeta u Skupštini  Vladi TK je omogućeno da postupi u 
pravcu rješavanja zahtjeva koji su prema njoj podnijeli radnici. Ipak zbog na momente 

                                                            

9 U ime radnika  poslanicima se obratio Sakib Kopić predstavnik sindikata Solidarnost 

 



15 
 

zapaljive atmosfere i veoma snažnih pritisaka protestanata, na sjednici je istaknuto da ni 
Skupština ni Vlada neće donositi odluke koje neće biti provodive ili koje će biti protivzakonite.10 

RB   Naziv mjere  ZA  SU  PR  NG  Ishod 

1  Izmjena i dopuna Budžeta Tuzlanskog 
kantona za 2014.‐III 

34  0  0  0  Usvojeno  

2  Odluka o privremenom finansiranju 
Tuzlanskog kantona za period 1.1. do 
31.03.2015. godine 

34  0  0  0  Usvojeno  

3  Izmjena i dopuna Finansijskog plana 
Zavoda zdravstvenog osiguranja 
Tuzlanskog kantona za 2014. godinu sa 
Izmjenama i dopunama Operativnog 
programa zdravstvene zaštite i 
zdravstvenog osiguranja za 2014. godinu 

34  0  0  0  Usvojeno  

4  Odluka o privremenom finansiranju iz 
obaveznog zdravstvenog osiguranja u 
Tuzlanskom kantonu za period 01.01. do 
31.03.2015. godine 

34  0  0  0  Usvojeno  

5  Odluka o izmjenama i dopunama Odluke 
o utvrđivanju osnovica, stopa i načinu 
obračunavanja i uplate doprinosa za 
obavezno zdravstveno osiguranje na 
području Tuzlanskog kantona ‐2 014. 
godina 

34  0  0  0  Usvojeno o 

6  Odluka o privremenom finansiranju JU 
Službe za zapošljavanje Tuzlanskog 
kantona za period 01.01.2015 ‐ 
31.03.2015. godine 

34  0  0  0  Usvojeno  

 

Koliko je bila teška i napeta situacija u Skupštini i oko nje tada bila govori i činjenica da je 
novoformirani Kolegij već na svom trećem zasijedanju održanom 29.12.2014. bio prinuđen 
razmatrati kao posebnu tačku Analiza stanja u TK,  te u vezi nje donijeti zaključke11 u kojima je  

                                                            
10 Usvajanjem rebalansa budžeta je unutrašnjim preraspodjelama obezbjeđeno 670.000 KM i time  je stvorena pretpostavka za 
donošenje „pravno nategnutih“ odluka vlade kojim su za 700 radnika dodijeljene:  jednokratna novčana pomoć u iznosu od 220  
KM i  jednokratna materijalna  pomoć  u robi u iznosu 180 KM  

11  - Traži se od Vlade TK da dostavi izvještaj u vezi privatizacije preduzeća u Tuzlanskom kantonu, s posebnim naglaskom na 
stanje preduzeća u momentu privatizacije (bilans stanja i uspjeha), i sa imenenima odgovornih lica u preduzećima u periodu 
privatizacije tih preduzeća (članove nadzornih / upravnih odbora i uprave preduzeća) 
- Traži se od Agencije za privatizaciju Tuzlanskog kantona da dostavi izvještaj o privatizaciji svih preduzeća u Tuzlanskom 
kantonu sa informacijom da li je privatizacija sprovedena uspješno ili neuspješno, tj. da li su uočene nepravilnosti u procesu 
privatizacije i nepoštivanje ugovorenih obaveza.  
- Traži se od Saveza samostalnih sindikata BIH – Kantonalni odbor Tuzla da dostavi izvještaj sa svojim viđenjem stanja u kojem 
se nalaze privredna društa u Tuzlanskom kantonu koja su privatizovana, sa posebnim naglaskom na razloge i uzroke stanja 
nastalog nakon privatizacije i odgovorna lica za koja sumnjaju da su dovela do propadanja preduzeća.  
Tražene informacije potrebno je dostaviti do 8.1.2015. godine, kako bi Kolegij Skupštine i Skupština Tuzlanskog kantona mogli 
adekvatno djelovati prema sudskoj vlasti, a sve u cilju iznalaženja rješenja za zahtjeve radnika privatizovanih preduzeća u 
Tuzlanskom kantonu 
Predsjednik Kolegija Skupštine je na istoj sjednici  „zamolio članove Kolegija da do formiranja Vlade TK Kolegij Skupštine radi 
timski, zauzima zajedničke stavove obzirom da nije sitacija na kojoj bi se ubirali politički poeni“ 

predsjednik Kolegija bio prinuđen zamoliti članove Kolegija na jedinstvo u radu, do formiranja 
Vlade.    

KLJUČNI DOKUMENTI ZA STVARANJE PREDUSLOVA ZA EFIKASAN RAD 

KLJUČNI DOKUMENTI ZA STVARANJE PREDUSLOVA ZA EFIKASAN RAD  
LJUČNI DOKUMENTI ZA STVARANJE PREDUSLOVA ZA EFIKASAN RAD 
PROGRAM RADA SKUPŠTINE 

međutim one se zbog nezakazivanja redovnih sjednica Skupštine nisu uvrštavane u dnevne 
redove. 

 

 
 
 
Interesantno je da je Skupština odustala od prakse i poslovničke obaveze procjene svoje 
učinkovitosti kroz razmatranje polugodišnjih i godišnjih informacija o radu. Na ovaj način 
Skupština nije kao većina javnih institucija javno razmatrala uzroke nerealizovanja planova niti 
je razmatrala mjere kojim bi mogla svoju učinkovitost poboljšati. Izborne kampanje su u 
izbornim godinama zasigurno najčešći razlog niske učinkovitosti Skupštine, ali po ovome 
pitanju se ni jedna parlamentarna stranka nije javno  oglasila iz pragmatičnih razloga tj. 
vlastitih potreba da se bave animiranjem biračkog tijeloa, a ne realizacijom Programa rada. 

Kada je u pitanju realizacija zakona iz programa rada za 2014. godinu možemo reći da je 
situacija slična kao i kod realizacije svih programskih obaveza jer je najlošija u posljednje četiri 
godine mandata. Skupština je razmatrala  svega 11 zakona iz programa rada (do 31.12.2014. 
8 ih je usvojeno u prijedlogu, a 3 su kraj godine dočekala u nacrtu), što predstavlja manje od 
polovine svih planiranih u 2014. godini. Gledajući praksu iz prethodnih godina mnogi 
nerelaizovani zakoni iz 2014. godine će se naći u programu rada za narednu godinu. 

Spora implementacija izbornih rezultata, odnosno nemogućnost uspostavljanja  stabilne 
parlamentarne većine, koja bi brzo i efikasno imenovala novu vladu, te sindikalni protesti, 
doveli su do toga da se proces budžetiranja zaustavi i da se u 2015. godinu uđe sa odlukom o 
privremenom finansiranju. Time je Skupština Tuzlanskog kantona po sedmi put u posljednjih 
devet godina, nije donijela Budžet na vrijeme i u skladu za procedurama Zakona o budžetima. 

Za 
godinu 

Visina Budžeta 
KM 

Datum 
utvrđivanja 

na Vladi 

Datum 
usvajanja u 
Skupštini	

Rebalans 
KM 

Datum 
usvajanja	

Broj 
budžetskih 
korisnika	

2007.  337.649.642    22.03. 2007.  348.240.747  ‐	 9.698 
2008.  388.088.103    27.12.2007.  405.677.023  07.07.2008  9.793 
2009. 

415.984.932 
 

30.03.2009. 
379.274.695 
373.398.674 

02.08.2009. 
15.12.2009.  10.061 

2010.  365.410.882    16.02.2010.  362.669.613  23.12.2010.  9.975 
	     	   	  

2011.  396.574.169  21.3.2011.  30.03.2011.  388.347.716  22.12.2011.  9750 
2012.  395.952.863  19.3.2012.  30.03.2012.  355.664.005  29.11.2012.  9833 
2013.  323.848.568  8.4.2013.  30.05.2013.  352.448.136  26.07.2013.  9775 
2014  385.995.792  13.12.2013  18.12.2013.  377274622  25.7.2014  9855 
	   	 	 380210322  07‐10‐2014 
	    	 380742008  25‐12‐2014 

2015	 ‐  - ‐	 - - ‐
 

Vlada Tuzlanskog kantona je istina sa zakašnjenjem pokrenula, postupak donošenje DOB-a 
TK za period 2015-2017. , koji bi bio osnova za donošenje Budžeta TK za 2015. godinu, 
međutim još prilikom usvajanja na Vladi se vidjelo da neće teći sve kako treba. Dokument 
DOB-a se 20.11.2014. g. našao na 32. sjednici Vlade,  sa koje je povučen na dodatne 
konsultacije. DOB je usvojen od strane Vlade TK 2.12.2014. godine, međutim odmah po 
usvajanju je izazvao buru nezadovoljstva  sindikalnih predstavnika kantonalnih budžetskih 
predstavnika. Razlog za nezadovoljstvo je bio taj što je usvojenim dokumentom najavljena 
restrikcija u javnoj potrošnji.  

Vlada Kantona je tom prilikom izjavila da je donošenjem ovog dokumenta „odlučna u nastavku 
provođenja restriktivne javne potrošnje u periodu 2015.-2017. godine, s ciljem održavanja 
stabilnog finansijskog sistema i budžetske ravnoteže te jače kontrole javne potrošnje. Smjer 
takve politike ključan je i za ispunjenje uslova Međunarodnog monetarnog fonda, te nastavak 
IV Stand-by aranžmana što je u ovom momentu od krucijalne važnosti, prvenstveno zbog 
stanja u Federaciji BiH izazvanog poplavama i aktiviranim klizištima. Imajući u vidu Zakon o 
budžetima u FBiH i okvir raspoloživih prihoda, Ministarstvo finansija je predložilo Dokument 
okvirnog budžeta Tuzlanskog kantona za period 2015.-2017. godina sa smanjenjem planirane 
mase bruto plaća za 10,26% (vodeći računa o iznosu najniže neto plaće), kao i naknada 
troškova zaposlenih za 11,93% u odnosu na planirani nivo sredstava za ove namjene u 2014. 
godini, izuzev mase sredstava za bruto plaće i naknade troškova zaposlenih u oblasti 
pravosuđa koja se odnosi na sredstva za ove namjene za sudije i tužioce, čije su plaće 
definisane u skladu sa Zakonom o plaćama i drugim naknadama sudija i tužilaca u Federaciji 
BiH.“  

Nakon prijetnji sindikalnih predstavnika  budžetskih korisnika da će oštro protestovati, premijer 
Umihanić je predstavnike sindikata pozvao da se uključe u argumentovanu diskusiju o 
dokumentu.12 U tom periodu je od strane Vlade izrađena vrlo detaljna i kvalitetna Analiza 
Budžeta Tuzlanskog kantona za period 2005-2014.  godine i projekcija izvršenja do kraja 

                                                            
12 Postupak konsultovanja DOB-a je obaveza donosioca koja prethodi donošenju nacrta Budžeta  (8 korak budžetiranja) 

2014. godine koja je imala za cilj da upozna, poslanike Skupštine i budžetske korisnike o 
stanju  u budžeti i smjernicama za njegovu stabilizaciju. 

Kada su predstavnici sindikata budžetskih korisnika odbili da sudjeluju u raspravi ostajući pri 
tome da se plate budžetskih korisnika ne smiju mijenjati, Vlada je Dokument okvirnog budžeta 
TK za period 2015.-2017.,  povukla. 

U svom nastojanju da učini nešto konretno po pitanju smanjenja javne potrošnje, Vlada TK je 
imala samo pojedinačnu podršku parlamentarnih stranaka, dok Skupština kao institucija nije 
reagovala zbog u to vrijeme aktivnih političkih procesa u fazi konstituisanja13  

Inače u svim monitorisanim godinama, ustaljena je praksa da se Budžet Tuzlanskog kantona 
donosi uglavnom kroz redovnu proceduru sa obaveznim kraćim ili dužim javnim raspravama . 
Ako je kašnjenje u postupku donošenja Budžeta loša osobina, sa druge strane u TK imamo 
dobru praksu slanja nacrta dokumenta u javne rasprave,   jer se tada pribavljaju mišljenja  i 
prijedlozi korisnika,  zainteresovanih građana i interesnih skupina, koji su učestvovali u 
njegovom kreiranju.  

Rebalans Budžeta 
 

Vlada je nakon donošenja Budžeta TK za 2014. godinu,  isti rebalansirala u tri navrata.  

Razlozi za usklađivaje rashoda sa tekućim prihodima su bili različiti i u prvom slučaju razlog je 
bio  usklađivanju rashoda i izdataka sa smanjenim procjenjenim prihodima i primicima za 
2014. godinu. Interesantno je da je ovim  rebalansom planirano povećanje prihoda i primitaka 
po osnovu namjenskih i vlastitih prihoda,  a najveće povećanje zabilježeno je na ime donacija 
za poticaje zapošljavanju od fizičkih i pravnih lica u zemlji i iz inostranstva u ukupnom iznosu 
od 6.000.000 KM u skladu sa Zakonom o podsticajima za zapošljavanje i intervencijama u 
privrednim subjektima, a koja su planirana u okviru Ministarstva razvoja i poduzetništva. 
Ukupni rashodi, izdaci i finansiranje su rebalansom predviđeni u iznosu 377.274.622,99 KM, 
što je za 8.721.169,11 KM manje u odnosu na Budžet za 2014. godinu. Kako se tekući rashodi 
i izdaci nisu mogli uklopiti u okvir procijenjenih prihoda, u Izmjenama i dopunama Budžeta 
Tuzlanskog kantona za 2014. godinu predviđaju se primici od domaćeg zaduživanja u iznosu 
od 48.465.000 KM za pokriće viška rashoda nad prihodima i vanjskih otplata u 2014. godini, 
što je za 19.485.000 KM manje u odnosu na početni plan. 

Izradi drugog rebalansa  se pristupilo radi realizacije Odluke Vlade FBiH  kojom je data 
saglasnost za zaključivanje ugovora o kreditnom zaduženju kantona u Federaciji Bosne i 
Hercegovine iz sredstava dodatnog finansiranja po IV Stand by aranžmanu sa Međunarodnim 
monetarnim fondom sa Federacijom BiH, jer ova sredstva nisu planirana u Budžetu TK. Iz ove 
tranše kreditnih sredstava MMF-a Tuzlanskom kantonu je pripalo 6.794.000,00 KM. 

Treći rebalans Budžeta Tuzlanskog uslijedio je nakon usvajanja Zaključka Skupštine  a sa 
ciljem obezbjeđenja dodatnih novčanih sredstava u iznosu od 670.000 KM, za isplatu 
jednokratne novčane i materijalne pomoći namjene radnika u stanju socijalne potrebe.   

 

Revizorski izvještaj  

Skupština Tuzlanskog kantona nije razmatrala Izvještaj o reviziji finansijskih izvještaja budžeta 
Tuzlanskog kantona za 2013. godinu14 koji je od strane Ureda za reviziju  FBiH objavljen u julu 
2014. godine.  

                                                            
13 Podršku vladi da istraje u donošenju DOB-a javno je uputio jedino DF 
14 Vlada je izvještaj razmatrala 4.11. 2014. godine  

U revizorskom izvještaju TK je dobio „mišljenje sa rezervom“, a do okončanja izvještajnog 
perioda, u Skupštini nije razmatran ni Program mjera za otklanjanje propusta i nepravilnosti u 
finansijskim izvještajima Budžeta Tuzlanskog kantona za 2013. godinu kojeg je Vlada usvojila 
18.12.2014. godine.  

Glavni razlog za dobijanjem ocjene  „mišljenje sa rezervom“ bio je zato što kako je navedeno u 
izvještaju  „nisu poštovane odredbe članova 4., 22. i 23. Zakona o budžetima u FBiH, jer nije 
vršeno usaglašavanje rashoda sa ostvarenim prihodima, što je imalo za posljedicu ostvareni 
deficit za 2013. godinu u iznosu od 35.719.513 KM i akumulirani deficit od 99.360.292 KM 
(tačka 5.2.4. Izvještaja)“  

 

Mjere za stabilizaciju Budžeta 

Posljednji saziv Vlade je uspio brojnim donešenim mjerama, prepoloviti projektovani deficit, 
međutim  za istinsku stabilizaciju Budžeta je potrebno povećanje prihoda, jer smanjenja 
rashoda može dati samo kratkoročne pozitivne efekte. Drugim riječima istinske reforme ne 
može biti, ako je ne prate nove investicije.  Svjesni toga, pri samom kraju godine, a nakon 
izrade Analize Budžeta, svoje aktivnosti  Vlada je usmjerila u dva pravca: 

1. Pokretanjem inicijative kojim bi se osigurala izmjena diskriminirajućeg Zakona o 
pripadnosti javnih prihoda F BiH15 

2. Ostvarenjem kontakta sa Vijećem stranih investitora, preedstaviti mogućnosti za 
investiranje u TK 

 

Iako je zbog rastućeg deficita od strane poslanika Skupštine TK mnogo ranije sugerisano da 
se pristupi izradi Strategije sanacije deficita i njegovo uravnoteženje uz „otvorena vrata“ i 
obavezno učešće socijalnih partnera, do kraja mandata Strategija nije urađena ni od jednog 
saziva Vlade. Izradi strategije se treba hitno pristupiti, bez obzira  na Vladine pokrenute 
inicijative i bez obzira što bi neke odgovore mogla  dati Razvojna strategija TK za period 2016-
2020 čija je izrada u toku.  

Razlog za žurbu leži u sporom procesu donošenja strateških dokumenata u Tuzlanskom 
kantonu i otporima za promjenama postojće formule raspodjele javnih prihoda koji vladaju na 
nivou FBIH. 

  

                                                            
15  „Vlada smatra  da je glavni uzročnik stvaranja enormnog deficita u TK nepravična i štetna raspodjela javnih prihoda i da je od  
2006. godine na ovaj način Tuzlanski kanton oštećen za oko 400 miliona KM, i da je to direktno uticalo na ekonomsko 
devastiranje privrede ovog Kantona i osiromašenje građana TK  

UKUPNA ZAKONODAVNA AKTIVNOST SKUPŠTINE TK   
 
 
Kao i stepen realizacije programa rada, ukupna zakonodavna aktivnost Skupštine Tuzlanskog 
kantona, u 2014. godini, ostala je na nivou koji je ostavio prethodni saziv. Naime, aktuelni 
saziv vlasti od preuzimanja mandata, do kraja 2014, nije  razmatrao niti donio ni jedan zakon16  
Svi razmatrani i usvojeni zakoni u 2014. godini su realizovani na sjednicama prethodnog 
saziva.  Interesantno je,  da je od strane Vlade utvrđeni Zakon o izmjenama i dopunama 
Zakona o Vladi Tuzlanskog kantona kojim je planirano smanjenje broja ministarstava za 4,  od 
strane Skupštine ignorisan te uopšte nije razmatran. 

Tokom cijele 2014. godine Skupština TK  razmatrala je ukupno 24  zakona od kojih 11 bilo iz 
programa rada, dok je 13 zakona je razmatrano kao neplanirani. Konačno je usvojeno 19 
zakona. Odnos planiranih i neplaniraanih zakona ukazuje na prisutnost ranije zapaženog 
problema nekvalitetnog planiranja zakona, kako po dinamici, tako i po obimu.  

 

 
 

  

                                                            
16 3 zakona su nakon usvajnaja u skupštini u formi nacrta  u zastoju zakonodavnog postupka : Zakon o zaštiti od buke, Zakon o 
robnim rezervama Tuzlanskog kantona i Zakon o izmjenama i dopunama Zakona o Zavodu zdravstvenog osiguranja Tuzlanskog 
kantona, dok  2 zakona koje je Vlada usvojila u formi nacrta u septembru 2014. godine i uputila u parlamentarnu proceduru, od 
strane Skupštine  do konca izvještajnog perioda nisu stavljeni na dnevni red : Zakon o izmjenama i dopunama Zakona o Vladi 
Tuzlanskog kantona  i Zakon o izmjenama i dopunama Zakona o socijalnoj zaštiti, zaštiti civilnih žrtava rata i zaštiti porodice sa 
djecom Tuzlanskog kantona 

2011. 2012.  2013. 2014

30

22
23

19

Zakoni usvojeni u Skupštini TK



23 
 

RADNO-PRAVNI STATUS  POSLANIKA   
 
Skupština Tuzlanskog kantonaima 35 poslanika, od kojih je 12 profesionalizovalo svoj radni 
status u Skupštini, tj. imaju status zaposlenih i primaju punu platu po ovom osnovu17.  
 
U Skupštini Tuzlanskog kantona svoj poslanički mandat u statusu „honorarca“ za sada ima 20 
poslanika.  
Tri poslanika Skupštine Fuad Hadžimehmedović SBB,  Lejla Didik Sarajlić- DF  i Slađan Ilić – 
SDP su  po konstituisanju Doma naroda P FBiH,  svoj radni status riješili u u ovoj instituciji  
gdje će primati plate kao profesionalni delegati, a pored toga za rad u Skupštini TK će u toku 
mandata primati i pripadajuće skupštinske naknade. 
 

 
 
 
SDA - STRANKA DEMOKRATSKE AKCIJE 
1. Rasim Dostović              
2. Jasmina Lugavić                 
3. Mustafa Abdulahović - profesionalni poslanik                           
4. Mirsad Bečić                          
5. Azra Kahrimanović                
6. Senad Alić  - profesionalni poslanik                                           
7. Muamer Zukić                        
8. Suad Salibašić                        
9. Midhat Čaušević                    
10. Fetah Hujdur - profesionalni poslanik                                  
11. Mirza Omerdić  - profesionalni poslanik                                   
12. Mehmed Bajrektarević - profesionalni poslanik                       
13. Narcisa Šiljegović                
 
SDP - SOCIJALDEMOKRATSKA PARTIJA 
1. Dževad Hadžić    - profesionalni poslanik                
2. Nedžad Šećić  - profesionalni poslanik                
3. Slađan Ilić -  poslanik profesionalizovao svoj radni status u Domu naroda P FBiH 
4. Vehid Osmanović                  
5. Amila Hodžić                        
6. Alen Karić                             

                                                            
17 Predsjednik Skupštine je već na prvoj sjednici Kolegija održanoj 27.11.2014. godine sugerisao da se odstrane Administrativne 

komisije pokren postupak vraćanja primanja i naknada na nivo na kojem su bili prije građanskih protesta.  
 

 

34%

9%

57%

Radno‐pravni status poslanika u Skupštini TK

Profesionalno
angažovani u Skupštini
TK
Profesionalno
angažovani u Domu
naroda PFBiH
Nisu zaposleni u
Skupštini

SBB - SAVEZ ZA BOLJU BUDUĆNOST – FAHRUDIN RADONČIĆ 
1. Fuad Hadžimehmedović - poslanik profesionalizovao svoj radni status u Domu naroda P 
FBiH 
2. Nerminka Aljukić                
3. Jasmin Rahimić                   
4. Nedžad Hamzić                   
5. Lejla Vuković - profesionalni poslanik                                   
 
DEMOKRATSKA FRONTA – ŽELJKO KOMŠIĆ 
1. Sabit Zekan                          
2. Nedžada Avdić - profesionalni poslanik                                
3. Lejla Didik Sarajlić - poslanik profesionalizovao svoj radni status u Domu naroda P FBiH 
4. Demir Beganović                 
 
S BIH - STRANKA ZA BOSNU I HERCEGOVINU 
1. Asmir Hasić - profesionalni poslanik                                         
2. Kasim Husić                           
3. Fuad Imamović                      
 
NARODNA STRANKA RADOM ZA BOLJITAK 
1. Samir Kamenjaković                  
2. Mersed Šerifović                        
 
BPS – SEFER HALILOVIĆ 
1. Mirsad Selimović - profesionalni poslanik                                     
2. Mirza Sakić - profesionalni poslanik   

ZAKLJUČCI I PREPORUKE 

 
 
NA TOK FORMIRANJA VLASTI U TUZLANSKOM KANTONU, NAKON IZBORA, 
PRESUDAN UTICAJ IMAJU STRANAČKE CENTRALE, ŠTO KAO REZULTAT IMA 
KAŠNJE U KONSTITUISANJU SKUPŠTINE I NOVOG SAZIVA VLADE, A TIME  ZASTOJA 
U RADU VLASTI 
Prilikom formiranju vlasti nakon izbora,  na kantonalnom nivou parlamentarne stranke trebaju 
ući sa više odgovornosti i sa većim stepenom samostalnosti. Rukovođene opštim interesom,  
a ne partikularnim uskostranačkim interesima, i izvršnu i zakonodavnu vlast  je potrebno 
formirati u najkraćem vremenu i sa stabilnom i neupitnom parlamentarnom većinom, kako bi 
se u najkraćem  vremenu posvetili rješavanju brojnih problema građana. 
 
 
VEĆ NA SAMOM STARTU, SKUPŠTINA SE SUOČILA SA PRITISKOM SOCIJALNIH 
PROTESTA I NARASLIH TENZIJA U DRUŠTVU, ALI ZBOG SPOROSTI U 
KONSTITUISANJU VLASTI I DJELOVANJA VLADE U TEHNIČKOM MANDATU, NIJE 
IMALA ADEKVATAN ODGOVOR 
U buduće je neophodno da se brzim konstituisanjem Skupštine i imenovanjem Vlade već na 
samom početku mandata stvore uslovi za vođenje i ekonomskog i socijalnog dijaloga, kroz koji 
bi se tražila sistemska rješenja kompleksnih društvenih problema kojima je naročito Tuzlanski 
kanton već duži niz godina opterećen. 
 

SKUPŠTINA TUZLANSKOG KANTONA NASTAVILA JE KASNITI SA DONOŠENJEM 
GODIŠNJIH PROGRAMA RADA, KRŠEĆI DOKUMENTE KOJI REGULIŠU NJENE 
OBAVEZE, I PRITOM JE ZANEMARILA PROGRAM RADA KOJI JE USVOJEN OD 
STRANE PRETHODNOG SAZIVA, A I IGNORISALA OBAVEZU PROCJENE SVOJE 
EFIKASNOSTI, KROZ RAZMATRANJE POLUGODIŠNJIH I GODIŠNJIH INFORMACIJA O 
SVOM RADU.  
Neophodno je da Skupština, kao i Vlada, u potpunosti promjene odnos prema programiranju 
rada. Programi rada se trebaju donijeti prije isteka godine za narednu, a kako je već načinjeno 
kašnjenje onda se izradi programa zada za 2015. godinu treba pristupiti urgentno. Potrebno je 
razviti sistem praćenja realizacije programa, i definisati mehanizme za prevazilaženje 
problema, povećanje stepena realizacije. U tom pravcu potrebno je izmjeniti i poslovnike o 
radu, i drugu potrebnu legislativu, te uz preciziranje rokova, predvidjeti i načine utvrđivanja i 
pokretanja odgovornosti.  
 
NOVI SAZIV SKUPŠTINE NIJE USVOJIO NI PROGRAM, NI BUDŽET ZA 2015. GODINU 
Potrebno je hitno nastaviti započetu proceduru usvajanja Budžeta TK za 2015. godinu a u 
skladu sa odredbama Zakona o budžetima Federacije BiH. Budžet donijeti kroz redovan 
postupak i razmatranje na javnim raspravama, gdje će interesnim grupama, sindikatima, NVO-
ima, građanima, biti omogućen uticaj na njegov konačni sadržaj. A pored toga vlast hitno treba 
implementirati i preporuke ureda za reviziju budžeta, pogotovo u dijelu koji se odnosi na 
obavezu usklađenosti prihoda sa rashodima. 
 
 
RACIONALIZACIJA I ŠTEDNJA NISU BILI PRIORITETI NI STAROG NI NOVOG SAZIVA 
SKUPŠTINE TK, A JAVNA POTROŠNJA SE SMANJUJE SIMBOLIČNO. PRIMJER 
NERACIONALNE POTROŠNJE SU POSLANICI SKUPŠTINE TUZLANSKOG KANTONA 
KOJI NA POČETKU MANDATA POVEĆAVAJU VLASTITE IONAKO PREVELIKE PLATE 
Skupština i Vlada Tuzlanskog kantona već na početku mandata trebaju izraditi Strategiju 
smanjenja javne potrošnje za četvorogodišnji mandat, koja bi bila realizovana fazno i kroz 
godišnje akcione planove. Time bi sve društvene grupe bile upoznate sa dugoročnom 

projekcijom na koji način smanjenje javne potrošnje može doprinijeti fiskalnoj konsolidaciji i da 
li bi se ona odvijala uz solidaran i balansiran proces. 
Kao prvi u društvu koji bi se trebaju odreći privilegija i time dati primjer drugima bi trebali bi biti 
poslanici  Skupštine Tuzlanskog kantona, koji bi svoje plate trebali regulisati zakonom i u 
skladu sa ekonomskim prilikama 

DODATAK- PREDSJEDNICI KLUBOVA POLITIČKIH STRANAKA I KLUBOVA 

KONSTITUTIVNIH NARODA U SKUPŠTINI  
 
Predsjednici klubova poslanika političkih stranaka zastupljenih u 
Skupštini Tuzlanskog kantona: 

1. Stranka demokratske akcije – Mirza Omerdić 
2. Demokratska fronta Željko Komšić – Sabit Zekan 
3. Socijaldemokratska partija BiH – Dževad Hadžić 
4. Narodna stranka radom za boljitak – Mersed Šerifović 
5. Savez za bolju budućnost Fahrudin Radončić - Fuad Hadžimehmedović 
6. Bosanska patriotska stranka Sefer Halilović – Mirsad Selimović 
7. Stranka za BiH – Asmir Hasić 

Predsjednici klubova konstitutinih naroda zastupljenih u Skupštini TK 

1. Klub poslanika Bošnjaka – Mehmed Bajraktarević 
2. Klub poslanika Srba – Slađan Ilić 

